
Deddf Rheoli Ceffylau (Cymru) 2014

2014 dcec 3

Hysbysiadau ynghylch ymafael etc.

(1) Rhaid i awdurdod lleol, o fewn 24 awr i ymafael mewn ceffyl o dan adran 2,
osod mewn lle amlwg yn y man yr ymafaelwyd ynddo, neu gerllaw’r man hwnnw,
hysbysiad ysgrifenedig—

(a) yn datgan yr ymafaelwyd yn y ceffyl a’r dyddiad a’r amser yr ymafaelwyd
ynddo, a
(b) yn rhoi manylion ynghylch sut y gellir cysylltu a’r awdurdod lleol.

(2) Rhaid i awdurdod lleol, cyn gynted ag y bo’n rhesymol ymarferol ar 61 ymafael mewn
ceffyl o dan adran 2, gymryd camau rhesymol i ddarganfod pwy yw perchennog y
ceffyl.

(3) Rhaid i awdurdod lleol, o fewn 24 awr i ymafael mewn ceffyl o dan adran 2, roi
hysbysiad ysgrifenedig i—
(a) cwnstabl, a

(b) os ymddengys i’r awdurdod lleol fod person yn berchennog y ceffyl neu’n
gweithredu ar ran y perchennog mewn perthynas a’r ceffyl, y person hwnnw.

(4) Pan fo awdurdod lleol yn darganfod, o fewn y cyfnod o 7 niwrnod gan ddechrau gyda’r
diwrnod yr ymafaelir yn y ceffyl o dan adran 2, mai person na roddwyd hysbysiad
ysgrifenedig iddo o dan is-adran (3)(b) yw perchennog y ceffyl, rhaid i’r awdurdod
lleol, o fewn 24 awr, roi hysbysiad ysgrifenedig i’r person hwnnw.

(5) Rhaid i hysbysiad o dan is-adran (3) neu (4) fod yn ddyddiedig a chynnwys—
(a) disgrifiad byr o’r ceffyl,
(b) datganiad ynghylch y dyddiad, yr amser a’r man yr ymafaelwyd yn y ceffyl, a
(¢) manylion ynghylch sut y gellir cysylltu a’r awdurdod lleol.

(6) Rhaid i hysbysiad o dan is-adran (3)(b) neu (4) ddatgan hefyd—
(a) pam yr ymddengys i’r awdurdod lleol mai’r derbynnydd yw perchennog y
ceftyl neu ei fod yn gweithredu ar ran y perchennog mewn perthynas a’r
ceftyl, a

(b) effaith gweithredu adran 5 mewn perthynas a’r ceffyl (gan gynnwys pryd y
bydd y pwerau a roddir gan is-adran (3) o’r adran honno yn dod ar gael).

(7) Rhaid i hysbysiad o dan is-adran (3)(a) ddatgan hefyd pwy y rhoddwyd hysbysiad
iddo o dan is-adran (3)(b) mewn perthynas a’r ceffyl.

Gwybodaeth Cychwyn
I A. 3 mewn grym ar 28.1.2014, gweler a. 10(1)

